
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3733 09-10-2025 - ൽ മറുപടിയ്ക്

ഉന്നതവിദ്യാഭ്യാസ മേഖലയില്‍ കൊണ്ടു വന്നിട്ടുള്ള മാറ്റങ്ങള്‍

ചോദ്യം ഉത്തരം

ശ്രീ. എച്ച്. സലാം
ഡോ. ആര്‍. ബിന്ദു

(ഉന്നതവിദ്യാഭ്യാസ-സാമൂഹ്യനീതി വകുപ്പ് മന്ത്രി)

(എ) ഈ സര്‍ക്കാര്‍ അധികാരത്തില്‍ വന്നശേഷം

ഉന്നതവിദ്യാഭ്യാസ മേഖലയില്‍ കൊണ്ടു വന്നിട്ടുള്ള

മാറ്റങ്ങള്‍, പുതിയ പദ്ധതികള്‍ എന്നിവ സംബന്ധിച്ച്

വിശദമാക്കാമോ?

(എ) ഈ സര്‍ക്കാര്‍ അധികാരത്തില്‍ വന്നശേഷം

ഉന്നതവിദ്യാഭ്യാസ മേഖലയില്‍ ആവിഷ്കരിച്ചു

നടപ്പാക്കിവരുന്ന പദ്ധതികള്‍ ചുവടെ കണ്ടാലും.

1. സ്റ്റഡി ഇൻ കേരള:-

അന്താരാഷ്ട്ര വിദ്യാർത്ഥികളെ മുഴുവൻ സമയ-
ഹ്രസ്വകാല പ്രോഗ്രാമുകളിലേയ്ക്ക്

ആകർഷിക്കുന്നതിനും, കേരളത്തെ ഒരു

ഉന്നതവിദ്യാഭ്യാസ ഹബ്ബ് ആക്കി മാറ്റുന്നതിനും കൂടുതൽ

വിദ്യാർത്ഥികളെ കേരളത്തിലേക്ക് എത്തിക്കുന്നതിനും

ആവശ്യമായ കർമ്മപരിപാടികൾ സ്റ്റഡി ഇൻ കേരള

എന്ന പദ്ധതിയിലൂടെ നടപ്പിലാക്കി വരുന്നു.

2. സെന്റര്‍ ഓഫ് എക്സലന്‍സ്:
ഉന്നത വിദ്യാഭ്യാസ കൗൺസിൽ താഴെ പറയുന്ന

സെന്റേഴ്സ് ഓഫ് എക്സലന്‍സ് ആരംഭിക്കുന്നതിന് 22-7-
2024 ലെ സ.ഉ.(സാധാ) നം. 897/2024/ഉ.വി.വ.
നമ്പ൪ സ൪ക്കാ൪ ഉത്തരവ് പ്രകാരം ഭരണാനുമതി

നൽകിയിട്ടുണ്ട്

1. Centre of excellence for Teaching, Learning
and Training

2. Kerala Institute for Science, Technology and
Innovation (KISTI)
3. Kerala Institute of Advanced Studies (KIAS)
4. Kerala Network for Research-support in
Higher Education (KNRSHE)
5. Centre for Indigenous Peoples Education
(CIPE)
6. The Kerala Institute for Gender Equality
(KIGE)
7. Kerala Language Network (KLN)

കൂടാതെ 20-4-2023 ലെ സ.ഉ. (സാധാ) നം.
576/2023/ഉ.വി.വ. നമ്പ൪ സ൪ക്കാ൪ ഉത്തരവ്

പ്രകാരം കേരള സര്‍വ്വകലാശാല ക്യാമ്പസില്‍ താണു

പത്മനാഭന്‍ സെന്റര്‍ ഓഫ് എക്സലന്‍സ് ഇന്‍

അസ്ട്രോണമി ആന്റ് ആസ്ട്രോഫിസിക്സ്, കൊച്ചി ശാസ്ത്ര

സാങ്കേതിക സര്‍വ്വകലാശാലയില്‍ സെന്റര്‍ ഓഫ്

എക്സലന്‍സ് ഇന്‍ ന്യൂറോഡീജനറേഷന്‍ ആന്റ്

ബ്രെയിന്‍ ഹെല്‍ത്ത്, മഹാത്മാഗാന്ധി

സര്‍വ്വകലാശാലയില്‍ സെന്റര്‍ ഓഫ് എക്സലന്‍സ്

ഇന്‍ നാനോ സയന്‍സ് ആന്റ് നാനോ ടെക്നോളജി

എന്നീ സെന്റേഴ്സ് ഓഫ് എക്സലന്‍സുകളും ആരംഭിക്കാന്‍

അനുമതി നല്‍കിയിട്ടുണ്ട്.

3. കരിക്കുലം പരിഷ്ക്കരണം:-

കേരള സംസ്ഥാന ഹയര്‍ എഡ്യുക്കേഷന്‍ കരിക്കുലം

കമ്മിറ്റിയുടെ ശിപാര്‍ശകളുടെ അടിസ്ഥാനത്തില്‍

സംസ്ഥാനത്തെ സര്‍വ്വകലാശാലകളിലും 850-ഓളം

കോളേജുകളിലും 2024-25 അക്കാദമിക വര്‍ഷം മുതല്‍

നാലുവര്‍ഷ ബിരുദ പ്രോഗ്രാം നടപ്പിലാക്കിയിട്ടുണ്ട്.
നാലു വർഷ ബിരുദ പ്രോഗ്രാമുകളുടെ കരിക്കുലവും

ക്രെഡിറ്റുകളും നിർവചിച്ചിരിക്കുന്നത് ദേശീയ-
അന്തർദേശീയ മാനദണ്ഡങ്ങൾക്ക്

അനുസൃതമായിട്ടാണ്. നാലുവർഷ ബിരുദ

ക്രെഡിറ്റുകൾക്ക് ലോകത്തിലെ പ്രധാനപ്പെട്ട ക്രെഡിറ്റ്

ട്രാൻസ്‌ഫർ സംവിധാനങ്ങളായ യൂറോപ്യൻ ക്രെഡിറ്റ്

ട്രാൻസ്‌ഫർ സിസ്റ്റം (ECTS) ആയിട്ടും അമേരിക്കൻ

ക്രെഡിറ്റ് ട്രാൻസ്‌ഫർ സംവിധാനമായിട്ടും ക്രെഡിററ്

കൈമാറ്റം സാധ്യമാകും. നമ്മുടെ ബിരുദങ്ങൾക്കും

ഇന്റർനാഷണൽ കോമ്പാറ്റബിലിറ്റി നേടാൻ ഈ

സംവിധാനം സഹായകരമാവുകയും ചെയ്യും.

4. പരിഷ്‍കരിച്ച പി.ജി. കരിക്കുലം

നാലുവർഷ ബിരുദ പ്രോഗ്രാമിന്റെ തുടർച്ചയായി

പി.ജി.കരിക്കുലവും പരിഷ്ക്കരിക്കുന്നതിനുള്ള കരിക്കുലം

ചട്ടക്കൂട് രൂപീകരിച്ചു. സംസ്ഥാന ബി.വോക്. (B.Voc.)
പ്രോഗ്രാമുകളുടെ കരിക്കുലവും നാല് വ൪ഷ

ബിരുദപദ്ധതിയുടെ (FYUGP) കരിക്കുലവും

തൊഴില്‍സാധ്യത വ൪ദ്ധിപ്പിക്കുന്നതിനായി

വ്യവസായവുമായി നേരിട്ട് ബന്ധിപ്പിച്ചുള്ള പഠന -
പരിശീലന ഘടകങ്ങള്‍ ഉള്‍ക്കൊളളുന്ന രീതിയില്‍

രൂപകല്‍പ്പന ചെയ്‍തിട്ടുണ്ട്.

5.എറുഡൈറ്റ് സ്കോളര്‍ ഇന്‍ റെസിഡന്‍സ് പ്രോഗ്രാം:
സംസ്ഥാനത്തെ സര്‍വകലാശാലകളിലെയും

കോളേജുകളിലെയും അക്കാദമിക് സമൂഹത്തിന്

നൊബേല്‍ ജേതാക്കളടക്കമുള്ള അക്കാദമിക്

വിദഗ്ധരുമായി ആശയവിനിമയം നടത്തുന്നതിനും

അതിലൂടെ അക്കാദമിക് നെറ്റ്‍വര്‍ക്ക്

വികസിപ്പിക്കുന്നതിനുമായി എറുഡൈറ്റ് സ്കോളര്‍ ഇന്‍

റസിഡന്‍സ് പദ്ധതി നടപ്പാക്കിയിട്ടുണ്ട്.

6.ബ്രെയിന്‍ഗെയിന്‍:
ലോകമെമ്പാടുമുള്ള പ്രശസ്ത സര്‍വ്വകലാശാലകളിലും

ഗവേഷണ സ്ഥാപനങ്ങളിലും പ്രവര്‍ത്തിക്കുന്ന

അക്കാദമിക്കുകളായ മലയാളികളുടെ ഒരു സമഗ്ര

ഡേറ്റാ ബെയ്സ് നിര്‍മ്മിക്കുന്നതിനായി ലക്ഷ്യമിട്ട്

ആരംഭിച്ച പദ്ധതി.

7.ഇ-ജേര്‍ണല്‍ കണ്‍സോര്‍ഷ്യം:
സംസ്ഥാനത്തെ എല്ലാ സര്‍വ്വകലാശാലകള്‍ക്കും/
ഉന്നത വിദ്യാഭ്യാസ സ്ഥാപനങ്ങള്‍ക്കും ഗവേഷണ

പ്രവര്‍ത്തനത്തിനും മറ്റും അനിവാര്യമായ ഈ-
ജേര്‍ണല്‍ വിഭവങ്ങള്‍ പ്രദാനം ചെയ്യുന്നതിന്

സംസ്ഥാനതല ഈ-ജേര്‍ണല്‍ കണ്‍സോര്‍ഷ്യം

(State Level E-Journal Consortium) 2022-23-ല്‍
രൂപീകരിച്ചിട്ടുണ്ട്

8.ചീഫ് മിനിസ്റ്റേഴ്‌സ് നവകേരള പോസ്റ്റ് ഡോക്‌ടറൽ

ഫെലോഷിപ്പ്:
നവകേരള സൃഷ്ടിക്ക് അനുയോജ്യമായ

ഗവേഷണങ്ങൾക്ക് പ്രോത്സാഹനം നൽകുന്നതിനായി

സംസ്ഥാന സർക്കാർ നടപ്പിലാക്കിയ ഗവേഷണ

പദ്ധതിയാണിത്.

9.കൈരളി ഗവേഷണ പുരസ്കാരങ്ങൾ:
ഗവേഷണരംഗത്ത് മികവ് കാട്ടുന്ന കേരളീയർക്ക്

അംഗീകാരവും പ്രോത്സാഹനവും നൽകാൻ

സംസ്ഥാന സർക്കാർ ഏർപ്പെടുത്തിയിരിക്കുന്നതാണ്

കൈരളി റിസേർച്ച് അവാർഡുകൾ.

10.K-REAP:
സർവ്വകലാശാലാ പ്രവർത്തനങ്ങളിൽ ആധുനിക

സാങ്കേതികവിദ്യ ഏർപ്പെടുത്തുന്നതിന്റെ ഭാഗമായി K-
REAP എന്ന പദ്ധതി സർക്കാർ ആസൂത്രണം ചെയ്തു

നടപ്പിലാക്കി വരുന്നു. K-REAP-ന്റെ ഭാഗമായി

വിദ്യാർത്ഥി പ്രവേശനം മുതൽ പരീക്ഷാ

ഫലപ്രഖ്യാപനവും സർട്ടിഫിക്കറ്റ് വിതരണവും

വരെയുള്ള മുഴുവൻ വിദ്യാർത്ഥി പഠന പ്രക്രിയകളും ഈ
സംവിധാനത്തിലൂടെ ചിട്ടപ്പെടുത്തുവാൻ കഴിയും.

11.ഡിജികോൾ (DIGICOL)

ആഗോള വിദ്യാഭ്യാസ രംഗം ഡിജിറ്റൽ മാറ്റത്തിലേക്ക്

നീങ്ങുന്നതിന്റെ പശ്ചാത്തലത്തിൽ, കേരളം 'Let's Go
Digital' 'DIGICOL' എന്നിങ്ങനെ രണ്ട്

പദ്ധതികൾക്ക് 2021 മുതൽ തുടക്കംകുറിച്ചു. ഈ

പദ്ധതികളുടെ മുഖ്യലക്ഷ്യം ഉന്നത വിദ്യാഭ്യാസ

രംഗത്ത് ഡിജിറ്റൽ സാങ്കേതികതയുടെ അടിസ്ഥാന

സൗകര്യങ്ങൾ മെച്ചപ്പെടുത്തുക, അധ്യാപകരുടെ

ഡിജിറ്റൽ സാങ്കേതികമായ കഴിവുകൾ വർദ്ധിപ്പിക്കുക,
നൂതനവും പുതുമയാർന്നതുമായ അധ്യാപനരീതി

(techno pedagogy) അവലംബിക്കുന്നതിനായുള്ള

പരിശീലനം നൽകുക എന്നിവയാണ്.

12. കേരള അക്കാദമിക് ലൈബ്രറി നെറ്റ് വർക്ക്

(കാൽനെറ്റ് )

കേരള സംസ്ഥാന ഉന്നത വിദ്യാഭ്യാസ

കൗൺസിലിന്റെ നേതൃത്വത്തിൽ സംസ്ഥാനത്തെ 11
സർവകലാശാലാ ലൈബ്രറികളിലെ 15
ലക്ഷത്തോളം പുസ്‌തകങ്ങളും തീസിസുകളും

കൂട്ടിയിണക്കി സംസ്ഥാനതലത്തിൽ കേരള

അക്കാദമിക് ലൈബ്രറി നെറ്റ്‌വർക്ക് (Kerala
Academic Library Network, KALNET)
പ്രവർത്തനം ആരംഭിച്ചു.

സാങ്കേതിക വിദ്യാഭ്യാസ വകുപ്പിന് കീഴില്‍ തൊഴില്‍

ദാതാക്കളായ വിദഗ്ദ്ധരെ സൃഷ്ടിക്കുന്നതിന്റെ ഭാഗമായി

ഉന്നതവിദ്യാഭ്യാസ സ്ഥാപനങ്ങളില്‍ IOC (ഇ൯ഡസ്ട്രി

ഓണ്‍ ക്യാമ്പസ്) പദ്ധതി നടപ്പിലാക്കിവരുന്നു. 6
പോളിടെക്നിക്ക് കോളേജുകളിൽ ASAP-ന്റെ

സഹായത്തോടെയും പാലക്കാട് സർക്കാർ

പോളിടെക്നിക് കോളേജിലും 4 സർക്കാർ

കോളേജുകളിലും KSUM-ന്റെ സഹായത്തോടെയും

മിനിഫാബ് ലാബുകൾ ആഗോള നിലവാരത്തിലുള്ള

തൊഴിലവസരങ്ങൾ ഉദ്യോഗാർഥികൾക്കും

വിദ്യാർത്ഥികൾക്കും ലഭ്യമാക്കുന്നതിനായി

കാലാനുസൃതമായ നൈപുണ്യ വികസന/ പരിശീലന

കോഴ്‍സുകൾ അസാപ് കേരള ആവിഷ്കരിച്ച് നടത്തി

വരുന്നു.
വിദ്യാ൪ത്ഥികള്‍ക്കും അധ്യാപക൪ക്കും അന്താരാഷ്ട്ര

നിലവാരത്തിലുളള അവസരങ്ങള്‍ സൃഷ്ടിക്കുക എന്ന

ലക്ഷ്യത്തോടെ കേരള സ൪വകലാശാല KUBIIC
എന്ന ഇൻക്യുബേഷൻ സെന്റർ, പ്ലെയ്‌‍സ്‍മെന്റ്

സെൽ, ഫിനിഷിംഗ് സ്‌കൂൾ എന്നിവ മുഖേന

വിദ്യാർത്ഥികളുടെ സംരംഭകത്വ-നൈപുണ്യ

വികസനത്തിൽ പരിശീലനം നടത്തിവരുന്നു.

തൊഴിൽദാതാക്കളായ സാങ്കേതിക വിദഗ്ദ്ധരെ

സൃഷ്ടിക്കുന്നതിന്റെ ഭാഗമായി വകുപ്പിന് കീഴിലെ ഉന്നത

വിദ്യാഭ്യാസ സ്ഥാപനങ്ങളിൽ IOC (Industry on
Campus) പദ്ധതി നടപ്പിലാക്കി വരുന്നു.

സംസ്ഥാനത്തെ കോളേജുകളിൽ Mini Industrial
Units ആരംഭിക്കുന്നതുമായി ബന്ധപ്പെട്ട് 2022-23
-ലെ ബഡ്‌ജറ്റ് പ്രഖ്യാപന പ്രകാരം പെരുമ്പാവൂർ

സർക്കാർ പോളിടെക്‌നിക്ക് കോളജിൽ ടി കേന്ദ്രം

ആരംഭിക്കുന്നതിന് 116.92 ലക്ഷം രൂപയുടെ

ഭരണാനുമതി നല്‍കിയിട്ടുണ്ട്. സ്ത്രീ ശാക്തീകരണം

ലക്ഷ്യമിട്ട് SHE (Scheme for Her Empowerment in
Engineering Education) പദ്ധതി വകുപ്പിന് കീഴിലെ

എല്ലാ സർക്കാർ എഞ്ചിനീയറിംഗ് കോളേജുകളിലും

പോളിടെക്നിക്ക് കോളേജുകളിലും നടപ്പിലാക്കിയിട്ടുണ്ട്.

2025-26 അധ്യയന വർഷം എറണാകുളം നോർത്ത്

പറവൂർ, വയനാട് തൃശ്ശിലേരി എന്നിവിടങ്ങളിൽ

പുതുതലമുറ കോഴ്സുകളോടെ രണ്ടു പുതിയ സർക്കാർ

കോളേജുകൾ 2025-26 അധ്യയന വർഷം

ആരംഭിച്ചിട്ടുണ്ട് (കേസരി സർക്കാർ ആർട്സ് &
സയൻസ് കോളേജ്-നോർത്ത് പറവൂർ, മോഡൽ

ഡിഗ്രി കോളേജ്- വയനാട് തൃശ്ശിലേരി).

കോളേജുകളെ യൂണിവേഴ്സിറ്റികളുമായും ഇൻഡസ്ട്രിയൽ

സ്ഥാപനങ്ങളുമായും ബന്ധിപ്പിക്കുന്ന ലീഡ് പോലുള്ള

പദ്ധതികളും വകുപ്പിൽ നടപ്പിലാക്കി വരുന്നു.

അക്കാദമിക മികവിനും റിസേർച്ചിനും പ്രോത്സാഹനം

നൽകുന്നതിനായി PLEASE പദ്ധതി

നടപ്പിലാക്കിയിട്ടുണ്ട്.

വിദ്യാർത്ഥികളുടെ മാനസിക ആരോഗ്യം

മെച്ചപ്പെടുത്തുന്നതിന് ഉപകരിക്കുന്ന

പ്രവർത്തനങ്ങളാണ് ജീവനി പദ്ധതിയിൽ

ഉൾപ്പെടുത്തിയിരിക്കുന്നത്. ഇതിലൂടെ വകുപ്പിന്

കീഴിലുള്ള സ്ഥാപനങ്ങളിലെ വിദ്യാർഥികളുടെ

മാനസിക ആരോഗ്യം മെച്ചപ്പെടുത്തുന്നതിനുള്ള

പിന്തുണ നൽകുവാൻ വകുപ്പിന് സാധിച്ചു.

പോഷകസമൃദ്ധമായ ആഹാരം കുറഞ്ഞ ചെലവിൽ

വിദ്യാർത്ഥികൾക്ക് നൽകുന്നതിനുള്ള Hunger free
ക്യാമ്പസ് എന്ന പദ്ധതി ആരംഭിച്ചത് ഈ

സർക്കാരിന്റെ കാലത്താണ്.

പഠനത്തോടൊപ്പം തൊഴിൽ നൈപുണ്യവും, സമ്പാദ്യ

ശീലവും വളർത്തിയെടുക്കുക എന്ന ലക്ഷ്യത്തോടെ

(Earn While You Learn) എന്ന പദ്ധതി

നടപ്പിലാക്കിയിട്ടുണ്ട്.

സ്റ്റുഡന്റ് ഫോർ സൊസൈറ്റി, യുറേക്കലാബ് എന്നിവ

നടപ്പിലാക്കാനുള്ള പദ്ധതികൾ ആവിഷ്കരിച്ചിട്ടുണ്ട്.

ഗ്രീൻ ക്യാമ്പസ് പദ്ധതിയിലൂടെ കാർബൺ എമിഷൻ

കുറയ്ക്കാനും ഇലക്ട്രിസിറ്റിക്കായി സോളാർ പാനൽ

ഉപയോഗിച്ചു സോളാർ എനർജി

ഉപയോഗപ്പെടുത്താനും കഴിയുന്നതാണ്.

സെക്ഷൻ ഓഫീസർ

